
Gardinka (erotyk śląski)
Heklowałach gardinka
przez całe trzy nocki 
kiedy żeś siedzioł na dole
 Powykryncałach  
wszystkie zicherungi  
co by nie słuchać
 tych pierońskich wieści 
kierego już wyciongli 
a kiery tam łostoł 
Słonko zadymione
 zachodziło trzykroć 
a jo durch heklowałach 
ta gryfno gardinka
 co mo nos zasłonić
 jak na progu staniesz
 i jak byda potym 
długo z siebie zmywać
 te czorne kusiki 
co to je dostana 
za gardinkom heklowanom 
przez trzy nocki  
cołkiem bez ciebie


